
Altarissakramenti
10. tími



Tilgangur:
Að læra að Jesú er raunverulega nálægur í Evkaristíunni og í
Guðslíkamahúsinu. Þegar við meðtökum hostíuna kemur Jesús sjálfur til
okkar.
Að læra að: Við reynum að vera hrein hið ytra sem innra þegar við göngum
til altaris. Við borðum ekki skömmu fyrir messu eða í messunni og notum
alls ekki tyggigúmmí.

Námsefni:
Leyfið börnunum að koma til mín, 30. kafli, bls 32.
Við lesum í 1. Korintubréfi (í Nýja testamentinu), 11. kafla, vers 23 til 27.
Biblían:
https://biblian.is/biblian/fyrra-korintubref-11-kafli/
Myndband:
https://youtu.be/iRtDGELg27w

Hugmynd af kennslustund:
Lesum saman í Biblíunni
Horfum á myndband
Rifjum aftur upp hluta mesunnar og svörin.
Förum í skrúðhús og skoðum áhöld sem notuð eru í messunni og tilbeiðslu
altarissakramentis
T.d. ciborium, cystodia, lunula
Lærum um tilbeiðslu altarissakramentissins.

https://biblian.is/biblian/fyrra-korintubref-11-kafli/
https://youtu.be/iRtDGELg27w


Við reynum að verðskulda altarisgönguna

Þegar okkur er boðið til veislu reynum við að ganga vel til fara. Við viljum ekki koma í
veisluna í rifnum eða blettóttum fötum.
Þegar við komum til messu skulum við líka vera snyrtileg því okkur er boðið að borði
Drottins. Þess vegna eigum við að líta vel út hið ytra. En við eigum einnig að vera hrein
hið innra. Sálir okkar eiga að vera hreinar þegar við setjumst til borðs með Kristi. Sálir
okkar eru ekki hreinar ef við höfum syndgað.
Þess vegna biðjum við í upphafi messunnar um fyrirgefningu synda okkar. Við biðjum
einnig aftur um fyrirgefningu skömmu fyrir altarisgönguna. Við segjum: „Drottinn, ég er
þess ekki verð(ur) að meðtaka þig, en mæl þú aðeins eitt orð og sál mín mun heilbrigð
verða.“
Við verðskuldum að ganga til altaris ef við höfum ekki drýgt stóra synd og njótum
náðar.
Stundum drýgja menn stórar syndir. Þegar menn hafa drýgt stórar syndir verðskulda
þeir ekki að ganga til altaris. Þá njóta þeir ekki náðar og eru ekki raunverulegir vinir
Guðs. Þess vegna mega þeir ekki heldur ganga til altaris.
Þeir sem hafa drýgt stórar syndir verða fyrst að biðja Guð að fyrirgefa sér í
sakramenti skriftanna.
Þá njóta þeir náðar á ný og geta þá líka sest aftur til borðs með Jesú. Við göngum í
lotningu til altaris. Það sýnum við á ýmsan hátt. Við hlæjum hvorki né tölum við aðra.
Við föstum í eina klukkustund fyrir altarisgönguna.
Það merkir að við borðum ekki í eina klukkustund fyrir altarisgönguna og
drekkum aðeins vatn.

Hvenær verðskuldum við að ganga til altaris?



Við verðskuldum að ganga til altaris ef við höfum ekki drýgt stóra
synd og njótum náðar.
Hvað verða þeir fyrst að gera sem drýgt hafa stóra synd?
Þeir sem hafa drýgt stórar syndir verða fyrst að biðja Guð að fyrirgefa
sér í sakramenti skriftanna.
Hvað táknar það að við eigum að fasta fyrir altarisgönguna?
Það merkir að við borðum ekki í eina klukkustund fyrir altarisgönguna
og drekkum aðeins vatn.


